
ᐊᐧᓇᐸᓐᒋᑫᐧᐃᓂᒃ 
ᐃᔑᑲᐧᑫᐧᑌᓐ 

ᐊᓄᑭᑕᒪᑫᐧᐃ ᐊᓄᑭᐧᐃᓇᓐ 
ᐅᓇᐧᑫᑕᑯᐧᐃᓂᐧᐊ

ᐊᐱᓄᒋᔕᒃ ᑲᔦ ᐅᔥᑲᑎᓴᒃ ᐊᓄᑭᑕᒪᑫᐧᐃᓐ 

1-800-263-2841 
www.ombudsman.on.ca

ᑎᐱᓇᐧᐁᐧᐃᓯᒪᑲᓐ ᐁᐧᐁᓂ 
ᐊᔭᓐᐧᑲᒥᑲᓐᑌ ᒧᒋᐸᑭᑎᓂᑲᑌ

ᐧᐁᑯᓀᓐ ᐃᐃᐧᐁ ᐊᐧᓇᐸᓐᒋᑫᐧᐃᓐ ᑲᐸᒥᓇᒃ 
ᐊᐱᓄᒋᔕᒃ ᑲᔦ ᐅᔥᑲᑎᓴᒃ ᐊᓄᑭᑕᒪᑫᐧᐃᓐ? 
ᐅᐅᒪ ᐊᐧᓇᐸᓐᒋᑫᐧᐃᓐ ᑲᐊᐱᑕᒃ ᐊᐱᓄᒋᔥ ᑲᔦ ᐅᔥᑲᑎᔅ ᐧᐃᑐᑲᑫᐧᐃᓂᒃ 
ᐅᑐᑕᐱᓇᓐ ᐅᒪᒥᔑᒥᐁᐧᐃᓐ ᐱᑯ ᐧᐁᓀᓐ ᐁᐅᔥᑲᑎᓯᒡ ᑭᑲᓇᐧᐁᓐᑕᑯᓯᒡ, 
ᑫᒪ ᑭᑭᒋᐊᐧᐃᐧᐊᒡ, ᑕᑯ ᑲᐊᓄᑭᑕᑫᐧᐊᒡ. ᓂᑐᑕᐱᒥᓐ ᒪᒥᔑᒥᐧᐁᐧᐃᓇᓐ 
ᔕᑲᓇᔑᒧᐧᐃᓂᒃ ᑲᔦ ᐸᐧᑲᐃᔑᒧᐧᐃᓂᒃ - ᑲᔦ ᑯᑕᑭᔭᓐ ᐸᑎᐧᓀᒃ 
ᐃᔑᑭᐧᔐᐧᐃᓇᓐ.  

ᐧᐁᓀᓐ ᐃᑯ ᑲᒪᔑᓯᐃᑯᒡ ᐧᐃᑐᑲᑯᐧᐃᓂᒃ ᐃᐃᒪ ᐊᐱᓄᒋᔥ, ᐅᔥᑲᑎᔅ ᑲᔦ 
ᑎᐯᓐᒋᑫᐧᐃ ᐧᐃᑐᑲᑫᐧᐃᓇᓐ ᐅᓇᒋᑲᓐ, 2017 - ᑕᐱᔥᑯ 
ᐊᐱᓄᒋᔑᑭᒪᐧᐃᓇᓐ, ᑲᒪᓯᓇᐃᑲᓀᓯᐧᐊᑭᓐ (ᐊᐱᓄᒋᔑ 
ᑲᓇᐧᐁᓂᒪᐧᐊᓱ	ᑲᒥᑯᓐ ᑲᔦ ᒪᒪᐤ ᑲᓇᐧᐁᒋᑫᐧᐃᑲᒥᑯᓐ), 
ᓇᓇᑲᑕᐧᐁᓐᑕᒧᐧᐊᐱᓀ ᐧᐃᒋᐃᐧᐁᐧᐃᑲᒥᑯᓐ ᑲᔦ ᐅᔥᑲᑎᓴᒃ 
ᑲᐃᔑᑭᐸᐅᓐᐧᑕ - ᑕᑭᐃᔑᑭᑭᑐᐧᐊᒃ ᐊᐧᓇᐸᓐᒋᑫᐧᐃᓂᒃ. 

ᓂᓐᑲ ᓇᓇᑲᒋᑐᒥᓐ ᐯᐯᔑᒃ ᑲᔦ ᐱᒥᐧᐃᒋᑫᐧᐃᓂᒃ ᑲᐅᓐᒋᒪᑲᑭᓐ ᑲᔦ 
ᓂᓐᑲᐧᐃᓐᑕᐧᑫᒥᓐ ᐊᓂᓐ ᑫᑭᐃᔑᒥᐧᓇᒋᑲᓂᐧᐊᑭᐸᓐ. 

ᐊᓂᓐ ᑫᐃᔑᐧᑲᔭᓐᑌᑕᒪᓐ ᐊᐱ 
ᐊᐧᓇᐸᓐᒋᑫᐧᐃᓐ ᐱᑭᑭᑐᒡ? 
ᑲᑭᓇ ᒪᒥᔑᑫᒧᐧᐃᓇᓐ ᓂᓇᓇᑲᒋᑐᒥᓐ ᑲᔦ ᓂᓐᑐᓇᑐᒥᓐ ᐧᐃᒋᐃᑯᐧᐃᓂᒃ 
ᐊᓐᑎ ᐧᐁᐧᐃᑉ ᒋᔑᓯᓂᒃ ᑫᓂᔑᐧᐃᒋᐃᓐᐧᑕ.  

ᒪᑭᐧᔕ ᓂᑲᐃᔑᑭᑭᑐᒥᓐ ᐱᒥᐧᐃᒋᑫᐧᐃᓂᒃ ᑲᑭᒪᒥᔑᓐᒋᑲᑌᒃ ᑫᔭᐱ 
ᒋᓇᓇᑲᒋᒋᑲᑌᒃ. ᐅᐅᒪ ᐊᐧᓇᐸᓐᒋᑫᐧᐃᓂᒃ ᑕᐱᑕᐧᐃᑲᓇᐧᐊᐸᓐᒋᑫᒪᑲᓐ 
ᑲᔦ ᑲᐧᐃᓐ ᑲᓄᑕᒪᑫᓯᓐ, ᔕᑯᒡ ᐃᑕᔥ ᓇᓇᑐᓂᑫᑕᒪᑫ ᐧᐁᐧᐁᓂ 
ᒋᑐᑕᐧᐃᐧᑕ ᐊᐧᐃᔭᒃ. 

ᑫᑲ ᑲᑭᓇ ᓂᑲᔥᑭᑐᓐ ᒪᒥᔑᑫᒧᓇᓐ ᒋᒥᐧᓇᑐᔭᒃ. ᑭᔥᐱᓐ ᑭᑲᔥᑭᒋᑲᑌᓯᓄᒃ 
ᒋᑭᒥᐧᓇᒋᑲᑌᒃ, ᐊᐧᐁ ᐊᐧᓇᐸᓐᒋᑫᐧᐃᓐ ᐅᑲᑭᐅᓇᑐᓐ 
ᑭᒋᓇᓇᑕᐧᐃᑭᑫᒋᑫᐧᐃᓂ, ᒋᓇᓇᑕᐧᐃᒥᑭᑫᒡ ᑲᔦ ᑫᓂᔑᐅᓇᒋᑲᑌᑭᓐ 
ᒥᐧᓇᒋᑫᐧᐃᓇᓐ. 

ᑲᑭᓇ ᐱᒥᐧᐃᒋᑫᐧᐃᓇᓐ ᐃᐃᒪ ᑲᐃᑯ ᐸᒥᓂᑫᒪᑲᑭᓐ ᐊᐧᓇᐸᓐᒋᑫᐧᐃᓂᒃ 
ᐊᓐᑕᐧᑲᒋᑲᑌᐧᐊᓐ ᒋᐧᐃᑕᓄᑭᒥᑎᒪᑲᑭᓐ ᓂᓇᓇᑕᐧᐃᑭᑫᒋᑫᐧᐃᓂᓇᓐ. 

ᐊᓂᓐ ᐁᔑᐸᐸᒥᓯᔭᓐ ᑲᐸᒥᓇᒪᓐ 
ᐊᓄᑭᑕᒪᑫᐧᐃᓐ?  

ᑲᐊᓄᑭᑕᒪᑫᐧᐊᒡ ᓇᑕᐧᐁᑕᑯᓯᐧᐊᒃ: 
• ᒋᐧᐃᓐᑕᒪᐧᐊᐧᐊᒡ ᐅᔥᑲᑎᓴᐃ ᐁᔭᒪᑲᒃ ᐊᐧᓇᐸᓐᒋᑫᐧᐃ 
ᐊᓄᑭᐧᐃᑲᒥᒃ ᑲᔦ ᐊᓂᓐ ᑫᑐᑕᒧᐧᐊᒡ ᒋᐱᑲᓄᓂᑯᔭᒃ; 

• ᐧᐃᓇᐧᐊ ᐱᑯ ᒣᐧᒣᒡ ᒋᐱᑭᑭᑐᐧᐊᒡ ᑲᔦ ᒋᐧᐸᑕᐧᐃᓯᓯᓄᒃ; 
• ᑕᐸᐸᑭᑎᓂᑲᑌᐧᐊᓐ ᐧᐃᓐᑕᒪᑫᐧᐃᓇᓐ ᑲᔦ ᒪᓯᓇᐃᑲᓇᓐ 
ᐊᐧᓇᐸᓐᒋᑫᐧᐃᓂᒃ ᑲᐅᒋᐸᑭᑎᓂᑲᑌᑭᓐ, ᑲᔦ ᐅᑲᐃᔑᐧᐃᑐᓇᐧᐊ 
ᒋᐧᐊᐸᓐᑕᒧᐧᐊᒡ ᑲᐅᔥᑲᑎᓯᐧᐊᒡ 

ᐊᐱᓄᒋᔑᑭᒪᒃ ᑲᔦ ᑲᒪᓯᓇᐃᑲᓀᓯᐧᐊᑭᓐ ᑲᐯᔑᐧᐃᓇᓐ 
ᐊᓐᑕᐧᐁᒋᑲᑌᐧᐊᓐ ᒋᔑᑎᐸᒋᒧᐧᐊᒡ ᐊᐧᓇᐸᓐᒋᑫᐧᐃᓂᒃ 

1. ᒋᔑᐅᔑᐱᐃᑫᐧᐊᒡ ᑲᔦ ᒋᐳᑕᒥᑐᑕᓯᐧᑲ; 
2. ᑭᔥᐱᓐ ᐧᐃᓐᑕᒪᐧᐃᐧᑕ ᐁᑭᐃᔥᐧᑲᐱᒪᑎᓯᓂᒡ ᑫᒪ ᐁᑭ 

ᑭᒋᑐᒋᑲᓂᐧᐃᒡ ᐧᐃᔭᐧᐃᒃ ᐅᔥᑲᑎᔅ ᑲᑭᓇᓇᐧᑕᐸᑕᑭᐸᓐ ᑫᒪ 

ᐁᐧᐃᒋᐊᑲᓂᐧᐃᐸᓐ ᒋᐧᐸ 12 ᑕᓱ	ᑭᓯᔅ ᐊᐱ 

ᑲᑭᐃᔑᒪᐁᐱᓯᐸᓐ. 

ᐧᐃᓐᑕᒪᑫᐧᐃ ᒧᔥᑭᓀᐱᐃᑲᓐ ᑕᐧᑲᓐ “ᐊᐱᓄᒋᔕᒃ ᑲᔦ ᐅᔥᑲᑎᓴᒃ” 
ᐸᑫᐱᐃᑲᓂᒃ ᒪᒪᑲᑕᐱᑯᒃ ᑲᐊᐸᒋᑐᔭᒃ. 

ᑲᐊᓄᑭᑕᒪᑫᐧᐊᒡ ᐊᓐᑐᒪᐧᐊᒃ ᒋᐱᑲᓄᓂᑯᔭᒃ ᑫᑯᓐ ᐧᐃᑲᐧᑫᒋᒥᑯᔭᒃ; ᑲᐧᐃᓐ 
ᐱᓴᓐ ᑭᑕᐱᒪᒥᔑᑫᒧᓯᓐ. 

ᐊᓂᓐ ᐊᐧᓇᐸᓐᒋᑫᐧᐃ ᐅᑭᒪᐧᐃᓐ 
ᑫᑭᔑᐧᐃᑐᑲᐧᐊᒡ ᐅᔥᑲᑎᓴᓐ 
ᑲᑲᓇᐧᐁᓐᑕᑯᓯᐧᐊᒡ? 
ᐅᑲᓇᐧᑫᔑᑐᓇᓐ ᑲᐧᑫᒋᒥᐧᐁᐧᐃᓇᓐ, ᐅᐧᐃᓐᑕᒪᐧᐊᓐ ᐅᔥᑲᑎᓴᓐ 
ᐅᒪᔥᑲᐧᐃᓯᐧᐃᓂᐧᐊ, ᐅᑲᐧᐃᒋᐊᓐ ᑫᒪ ᐅᑲᓇᓇᑲᒋᑐᓐ ᐅᑎᔑᓯᐧᐃᓂᐧᐊ, 
ᑫᒪ ᐅᑲᓇᓇᑕᐧᐊᐸᒋᑫᑕᒪᐧᐊᓐ ᐧᐁᓀᓇᓐ ᑫᐧᐃᑐᑲᑯᒡ. 

ᐱᑭᑭᑐᓐ: 
1-800-263-2841 
cy-ej@ombudsman.on.ca

ᐊᓄᑭᑕᒪᑫᐧᐃ ᐊᓄᑭᐧᐃᓇᓐ ᐅᓇᐧᑫᑕᑯᐧᐃᓂᐧᐊᐊᓄᑭᑕᒪᑫᐧᐃ ᐊᓄᑭᐧᐃᓇᓐ ᐅᓇᐧᑫᑕᑯᐧᐃᓂᐧᐊ

